
 

Publicaziuns ufficialas dils 1 da november 2024 
 

Vischnaunca Trun 
 
 
 
Damonda da baghegiar 
 
Datum da publicaziun: 01-11-2024 
 
Petent: Lorenz e Silvana Fuhrer-Arpagaus, Eggstrasse 34, 8907 Wettswil 
Object: Construcziun d’ina nova finiastra en la fatschada nord, adattaziun dil balcun 

sin parcella 1900 a Campliun. 
Zona: Zona dil Vitg (V) 
 
Protestas: 
Ils plans ein deponi en canzlia communala. L’investa publica cuoza 20 dis dapi il datum da 
publicaziun. Protestas ein d’inoltrar en scret enteifer 20 dis dapi la publicaziun alla suprastonza 
communala Trun. 
 
Administraziun communala Trun 
 
 
 
Deponia da verd Ogna – midada dallas uras d’avertura 
 
Preziadas convischinas e preziai convischins 
Cunquei ch’ei vegn pli baul stgir ei vegniu decidiu da midar il temps d’avertura dalla deponia il 
mardis e la gievgia mintgamai sin las 16.00 entochen las 18.00. La sonda resta la deponia 
vinavon aviarta sco tochen dacheu. 
Uras d’avertura deponia Ogna naven dils 26 d’october 2024: 
Mardis naven dallas 16.00 – 18.00 
Gievgia naven dallas 16.00 – 18.00 
Sonda naven dallas 10.00 – 12.00     e naven dallas     14.00 – 16.00 
 
Administraziun communala Trun 
 
 
 
Elecziun supplementara per la suprastonza communala dils 24-11-2024 
 
Rest dalla perioda d’uffeci 2024–2026 
per quella elecziun vala suandonta persuna sco proponida: Menzli Silvana, niev 
 
Administraziun communala Trun 
 
  



 
Sessiun dil cussegl da vischnaunca 
 
Gliendisdis, ils 11-11-2024 allas 19.30, ell’aula dalla casa da scola. 
 
Tractandas 
1. Approbaziun dil protocol dalla sessiun dils 26-8-2024 
2. Elecziuns dil biro dil cussegl: 

– President(a) dil cussegl 
– Vicepresident(a) dil cussegl 
– 2 dumbravuschs 
– 2 suppleants(as) da dumbravuschs 
– Actuar(a) 

3. Preventiv 2025 
4. Fixaziun dil pei da taglia per igl onn 2025 
5. Decisiun da separticipar alla Corporaziun dallas vischnauncas concessiunarias dallas Ovras 

Electricas Reinanteriur SA ed approbaziun dils statuts 
6. Pusseivladad da tschentar damondas 
 
Administraziun communala Trun 
 
 
 
Tagliar caglias agl ur dallas vias 
 
Nus supplichein las proprietarias ed ils proprietaris da curtins, praus ed orts che cunfineschan 
cun las vias communalas da tagliar entochen ils 30 da november 2024 caglias e plontas che 
creschan sur il cunfin privat ora ed impedeschan aschia la vesta sin via. Quella mesira necessaria 
survescha alla segirtad dil traffic. Vegn nossa supplica buca respectada ed ademplida tochen il 
termin fixau, resalva la suprastonza communala il dretg d’incaricar ils luvrers dil menaschi tecnic 
cun quella lavur sin donn e cuost dil proprietari. 
 
Suprastonza communala Trun 
 
 
 
Mortori 
 
Caduff-Caminada Maria Paulina, naschida ils 4 da zercladur 1933 e morta ils 25 d’october 2024. 
 
Controlla da habitonts Trun 
 
 
 
  



 
16. til da latiarnas a Danis 
 
Venderdis ils 8 da november fagein il til da latiarnas. 
Entschatta allas 18.00 sil plaz scola Danis.Tut ils affons che han plascher astgan prender part al 
til. Tgi che ha plascher da mirar il til e star in mument en cumpignia ei cordialmein envidaus. 
Silsuenter dat ei sil plaz scola petta, caffee, vin cauld, suppa e Hot Dogs. Nus selegrein da 
seveser cun vus tuts. 
 
Il rudi d`affons cun scoletta Danis e Trun 
 
 
 
Museum Cuort Ligia Grischa 
 
Dumengia, ils 3 da november allas 14.15. Finissascha dall’exposiziun ‹Sogn Gieri 1698’ e 
dall’exposiziun d’art GRISCH cun ina retrospectiva e guidas. Cordialmein envida  
 
il team dil museum 
 
 
 
Uniun da dunnas Trun/Zignau 
 
Suentermiezdi creativ 
Temps d’esser creativs en cumpignia. Nuss’entupein mesjamna, ils 13 da november 2024 allas 
14.00 ella scola Trun cun nos projects, giugs ni gust da star ensemen. Tgi che sa buca organisar 
sezza in taxi sa s’annunziar tochen dus dis avon tier Manuela Schwarz (077 406 21 08). L’Uniun 
da dunnas envida cordialmein e selegra scheTi eis era dalla partida! 
 
 
 
Uniun da dunnas Trun/Zignau 
 
Sentupada d’atun 
Nossa sentupada d’atun ha liug mesjamna, ils 20 da november 2024 giun Pustget el stan da 
sittar. Nus s’entupein allas 19.00 uras. Tier in bien sitg gudin nus ina biala sera e stein da 
cumpignia. Tgi che ha gust astga schizun empruar il cletg vid la buis. Nus selegrein da seveser 
cun vus e salidein cordialmein 
 
il comite 
 
 
 
 


